
Назва тэмы вопыту: выкарыстанне электронных сродкаў навучання для фарміравання станоўчай матывацыі вучняў да вывучэння беларускай мовы і літаратуры.

Актуальнасць вопыту.

У наш час адукацыйны працэс, як і на працягу ўсяго перыяду існавання, вырашае два важныя пытанні: чаму вучыць і як вучыць. Чаму вучыць – гэта пытанне зместу адукацыі. Змест вызначаны ў адукацыйным стандарце, патрабаваннях да ведаў і ўменняў, замацаваны ў Кодексе Рэспублікі Беларусь аб адукацыі, акрэслены дакументальна. З гэтым пытаннем настаўніку ўсё зразумела. А вось як вучыць, каб зацікавіць сваім прадметам, - гэта праблема больш складаная, яна датычыць метадаў і адукацыйных тэхналогій, галоўная задача якіх – не толькі даваць веды, але і развіваць асобу навучэнца. Развіццё ніколі не можа быць дасягнута шляхам прымусу, яно мае месца толькі тады, калі чалавек сам цягнецца да ведаў, да творчасці [5, с. 3].
На працягу доўгага перыяду работы ў школе я заўважыла, што ўрокі беларускай мовы і літаратуры не заўсёды выклікаюць цікаваць у вучняў. Зараз узнікла тая сітуацыя, калі родная мова не з’яўляецца мовай дзіцячага мыслення. Навучэнцы рускамоўных школ сутыкаюцца са значнымі цяжкасцямі пры вывучэнні беларускай мовы і літаратуры. Школьная  праблема фарміравання станоўчай матывацыі да вучэбнай дзейнасці застаецца нявырашанай. У адносінах жа да прадметаў «Беларуская мова» і «Беларуская літаратура» сітуацыя, на жаль, яшчэ горшая. Дзеці больш чытаюць, размаўляюць,  вядуць перапіску па-руску, а беларускую мову лічаць цяжкай і незразумелай. Таму часта на ўроках вучні бываюць пасіўнымі. Нізкая матывацыя ўплывае на выбар факультатыўных заняткаў сярод вучняў, на актыўнасць удзелу ў алімпіядным руху і розных конкурсах, на паспяховай выніковасці здачы ЦТ.
Я задумалася над тым, як  прабудзіць цікавасць да ўрокаў мовы і літаратуры, як павысіць граматнасць пісьма, веданне літаратурных твораў. Перачытала шмат літаратуры, прааналізавала сваю педагагічную дзейнасць і прыйшла да вываду, што рэалізацыя гэтай задачы магчыма толькі на аснове ўнутранай матываванай дзейнасці вучняў.
Чым жа можна зацікавіць вучняў? Адказ мне падказаў час і паўсюдная патрэба грамадства ў інфырматызацыі. Дзеці зараз валодаюць рознымі электроннымі сродкамі без праблем, з цікавасцю асвойваюць новінкі гаджэтаў. А гэта, на мой погляд, адыгрывае немалаважную ролю ў зацікаўленні вучняў прадметам. Калі я змагу правільна пабудаваць сваю работу на ўроках, выкарыстоўваючы электронныя сродкі навучання, вырашыла я, то змагу, напэўна, павысіць матавацыю вучняў да вывучэння мовы і літаратуры.
Такім чынам, аналіз псіхолага-педагагічнай літаратуры, асабісты педагагічны вопыт сталі асновай для выбару тэмы маёй работы: выкарыстанне электронных сродкаў навучання для фарміравання станоўчай матывацыі вучняў да вывучэння беларускай мовы і літаратуры.

Мэта вопыту: стварэнне аптымальных умоў для фарміравання станоўчай матывацыі вучняў да вывучэння мовы і літаратуры праз выкарыстанне электронных сродкаў навучання.
Задачы вопыту: 

1. Высветліць шляхам апытання вучняў і апрабацыі, якія электронныя сродкі навучання з’яўляюцца найбольш карыснымі для выкарыстання на ўроках з мэтай павышэння матывацыі.

2. Ахарактарызаваць віды электронных сродкаў і апісаць некаторыя прыдатныя для работы з вучнямі на розных этапах урока.

3.  Распрацаваць і сістэматызаваць дыдактычныя матэрыялы, якія даюць магчымасць выкарыстоўваць электронныя сродкі навучання на ўроках мовы і літаратуры.
4. Ацаніць ролю выкарыстання ЭСН для павышэння станоўчай матывацыі вучняў, вынікаў іх навучання па прадметах “Беларуская мова” і “Беларуская літаратура”.

Працягласць работы над вопытам.

Работа над вопытам вялася на працягу трох гадоў і была раздзелена на некалькі этапаў.
На першым этапе вывучалася сучаснае становішча праблемы вопыту, выконваўся аналіз псіхолага-педагагічнай літаратуры, распрацоўвалася методыка выкарыстання ЭСН на ўроках мовы і літаратуры, праводзілася ўваходная дыягностыка матывацыі навучання і адносін да прадметаў «Беларуская мова» і «Беларуская літаратура».
На другім этапе рэалізаваліся фарміруючыя і развіваючыя прыёмы асноўных тэарэтычных палажэнняў вопыту на аснове сістэматычнага выкарыстання розных электронных сродкаў навучання для фарміравання станоўчай матывацыі вучняў.
На трэцім этапе ацэньвалася эфектыўнасць і выніковасць  прымянення электронных сродкаў для фарміравання матывацыі да вывучэння мовы і літаратуры, праводзілася выхадная дыягностыка (дадатак 1), сістэматызаваліся і апрацоўваліся вынікі. 
Апісанне тэхналогіі вопыту

Вядучая ідэя вопыту.
Ідэя майго педагагічнага вопыту – гэта абаснаваць, што выкарыстанне ЭСН у педагагічным працэсе стварае спрыяльныя ўмовы для фарміравання станоўчай матывацыі вучняў да вывучэння мовы і літаратуры, развівае іх камунікатыўныя ўменні, павышае цікавасць да прадметных конкурсаў і алімпіяд, дае магчымасць больш прадуктыўна падрыхтавацца да экзамену і ЦТ. 
Апісанне сутнасці вопыту.
Паколькі я высветліла, што многіх дзяцей не вельмі моцна цікавіць беларуская мова, а вось адзнакі, атрыманыя на ўроках (для выпускнікоў гэта з’яўляецца важным больш за ўсё) - вельмі важны момант (гэта відаць з уваходнай дыягностыкі- 2013 год) (дадатак 1), то ў сваёй працы вырашыла выкарыстаць гэтыя супярэчнасці так, каб можна было фарміраваць станоўчую матывацыю вучняў да вывучэння праметаў «Беларуская мова» і «Беларуская літаратура».
Проста так (аднымі толькі словамі ці ўгаворамі) фарміраваць матывацыю і выклікаць цікавасць да прадмета амаль немагчыма. Пагэтаму неабходна шукаць найбольш эфектыўныя спосабы і сродкі навучання.
Вядома, што ў  сучасных умовах галоўнай задачай адукацыі з’яўляецца не толькі набыццё вучнямі пэўнай колькасці ведаў, але і фарміраванне ў іх уменняў і навыкаў самастойнага набыцця ведаў і развіцця пазнаваўчай дзейнасці.
Ключавую ролю ў рашэнні гэтых задач адыгрывае валоданне сучасным чалавекам інфармацыйнымі і камунікацыйнымі тэхналогіямі. Пагэтаму жыць ў сучасным свеце, адэкватна гэтаму свету, зможа той, хто ўмее выкарыстоўваць інфармацыйныя тэхналогіі, валодае сучаснымі электроннымі сродкамі [1, с. 24].

Хачу  адзначыць, што шырокая камп’ютарызацыя школьнага навучання ідзе нарастаючымі тэмпамі. Гэта не толькі сучасныя тэхнічныя сродкі, але і новыя формы выкладання, новы падыход да працэсу навучання. У сваёй педагагічнай дзейнасці я прыйшла да высновы, што, улічваючы высокую зацікаўленасць вучняў электроннымі сродкамі, можна скарыстаць гэта для павышэння матывацыі на ўроках мовы і літаратуры. Вельмі станоўчую ролю адыгрывае і той факт, што мой кабінет быў абсталяваны камп’ютарам і інтэрактыўнай дошкай. Будучы сама чалавекам цікаўным, я хацела як мага больш даведацца пра магчымасці гэтых тэхнічных сродкаў. Такім чынам, працуючы, крок за крокам азнаямлячыся сама і далучаючы вучняў да цікавых і незвычайных форм і прыёмаў навучання на ўроках, пераканалася, што камп’ютар і інтэрактыўная дошка дапамагаюць вучням эфектыўна засвоіць праграмную інфармацыю, сістэматызаваць яе. У некаторых выпадках можна пры дапамозе камп’ютара больш яскрава арганізаваць індывідуальную і групавую формы навучання.
Для мяне стала відавочным, што прымяненне электронных сродкаў навучання аблягчае працу настаўніка: не трэба, напрыклад, рабіць неабходныя запісы на дошцы ці затрачваць час пасля ўрокаў на праверку вынікаў бягучай тэставай работы, павышаецца якасць нагляднасці.
Я прыйшла яшчэ да такой высновы, што прымяняць электронныя сродкі навучання на ўроках беларускай мовы і літаратуры магчыма ў разнастайных адукацыйных рэжымах:

· у навучальным;

· у рэжыме графічнага ілюстравання праграмнага матэрыялу;

· у трэніровачным з мэтай выпрацоўкі і замацавання элементарных уменняў і навыкаў пасля вывучэння пэўнай тэмы;

· у дыягнастычным рэжыме  тэсціравання якасці засваення праграмнага матэрыялу;

· у рэжыме самаадукацыі.  
У сваёй практыцы я і раней выкарыстоўвала распрацаваныя Рэспубліканскім навукова-метадычным цэнтрам камплекты электронных сродкаў навучання («Арфаграфія беларускай мовы», 2008; «Беларуская мова. Сінтаксіс і пунктуацыя», 2008; «Беларуская літаратура5-6 класы. Сусвет роднага слова», 2008; «Рэпетытар +» і інш.). На жаль, у сувязі з увядзеннем новай рэдакцыі правіл беларускай арфаграфіі і пунктуацыі беларускай мовы асобныя матэрыялы сёння ўжо страцілі сваю актуальнасць. Гэта дало мне падмурак для стварэння ўласных электронных дыдактычных матэрыялаў – мультымедыйных прэзентацый ў праграме PowerPoint па арфаграфіі: «Правапіс галосных о, э,а », «Правапіс галосных е, ё, я», «Правапіс галосных у складаных словах», «Правапіс у,ў», «Правапіс мяккага знака і апострафа», «Правапіс спалучэнняў галосных», «Правапіс звонкіх і глухіх зычных», «Правапіс шыпячых і свясцячых зычных» і інш (дадатак 2).
Выкарыстоўваю электронныя сродкі навучання на ўроках і факультатыўных занятках па беларускай мове і літаратуры, спалучаючы традыцыйнае навучанне з новымі тэхналогіямі. Тут я выкарыстоўваю разнастайныя інтэрактыўныя адукацыйныя мадэлі:
· мультымедыйныя прэзентацыі  ў праграме PowerPoint;

· тэсты;

· трэнажоры;

· Інтэрнэт-рэсурсы;

· электронныя падручнікі і кнігі;

· электронныя энцыклапедыі; 

· дыдактычныя камп’ютарныя гульні.

На ўроках мовы мне даводзіцца не толькі займацца тлумачэннем новага матэрыялу, але і праводзіць работу па замацаванні  ведаў, карэкцыйную работу, падрыхтоўку выпускнікоў да ЦТ. Пагэтаму, зыходзячы зноў з уласнага вопыту і апытання вучняў, магу ўпэўнена сказаць, што тэставы кантроль дазваляе найбольш хутка праверыць узровень засваення вывучанага матэрыялу і ўбачыць прабелы. Друкаваныя тэсты – гэта добра, але тэсты, пройдзеныя ў анлайн-рэжыме – гэта зусім іншая рэч, бо дазваляюць убачыць вучням вынікі іх працы ўжо ў той момант, калі яны выбралі на камп’ютары пасля выканання тэста рэжым «ПРАВЕРЫЦЬ».
Сваім вучням 10-11 класаў я рэкамендую выявіць узровень ведаў па мове пры ўмове рэгістрацыі на сайце http://vedy.by. Тут змешчаны комплексныя тэсты па розных вучэбных прадметах, якія задзейнічаны ў цэнтралізаваным тэсціраванні. Падобны матэрыял і структура заданняў знаходзяцца на сайце   http://testirovanie.org 
У дадзены час у мяне маюцца анлайн - тэсты па арфаграфіі і марфалогіі, распрацаваныя настаўнікамі СШ № 7 г . Брэста, якія дазваляюць працаваць у рэжыме кантролю, самакантролю. 

Карыстаюся дадзенымі тэстамі падчас правядзення арфаграфічнай  хвілінкі ”Грамацей” у 5-7 класах; прыносіць плён выкарыстанне дадзеных матэрыялаў пры выпрацоўцы ведаў па тэме «Канчаткі назоўнікаў», «Правапіс суфіксаў прыметнікаў » і інш.

Не так даўно ў сваёй практыцы пачала выкарыстоўваць сродкі адукацыйнага партала EFFOR.BY. Працуючы з матэрыялам, які прадстаўлены, вучні могуць выпрацаваць навыкі па арфаграфіі і лексіцы, даведацца аб выніках сваёй працы, зрабіць работу над памылкамі. Думаю, што работа са сродкамі партала дазволіць вучням больш старанна рыхтавацца да ЦТ. Але, на жаль, заўважыла, што нават на гэтым партале беларускую мову «абдзялілі», бо няма распрацаваных матэрыялаў, як па рускай мове ці фізіцы, якія б поўнасцю адлюстроўвалі тыповыя заданні ЦТ + аналіз памылак, няма тут таксама і матэрыялаў па пунктуацыі. Гэта яшчэ раз запэўніла мяне, што неабходна паглыбляць свае веды ў галіне распрацоўкі ўласных матэрыялаў. Хачу праз некаторы час стварыць уласныя анлайн - тэсты па сінтаксісу і пунктуацыі, каб вучні маглі карыстацца імі падчас выпрацоўкі граматнасці, замацавання і карэкцыі ведаў.

Паколькі ў кабінеце ёсць інтэрактыўная дошка і сцілус, - гэта яшчэ больш пашырае магчымасці выкарыстання электронных сродкаў. На ўроку літаратуры ў 6 класе пры вывучэнні твора А. Васілевіч «Сябры» (дадатак 3) вучням прапаноўвала такія віды работы як «Злучы часткі прыказкі», «Расстаўце пункты плана апавядання згодна кампазіцыі» і інш.

Са старшакласнікамі на ўроках літаратуры я звяртаюся да Інтэрнэт-рэсурсаў, прысвечаных класікам беларускай літаратуры: Уладзіміру Караткевічу (www.uladzimir-karartkevich.com), Васілю Быкаву (www.bykau.info), Максіму Багдановічу (www.maksimbogdanovich.ru).
Вельмі цікавымі становяцца ўрокі па вывучэнні біяграфіі пісьменнікаў з выкарыстаннем віртуальных экскурсій у музеі. Праводзіла пазакласныя мерапрыемствы «Пуцявінамі Купалы», «Песня Коласа будзе гучаць»,  «Паэтычны вянок Максіма Танка» і інш.) .
Не менш захапляюць вучняў і пакідаюць больш поўнае ўяўленне пра асобу пісьменніка дакументальныя фільмы, створаныя Белтэлерадыёкмпаніяй.
Пры вывучэнні паэзіі выкарыстоўваю аўдыязапісы  твораў, гэта дазваляе вучням чуць інтанацыю і настрой верша не толькі з вуснаў настаўніка.
Выкарыстоўваю для правядзення некаторых урокаў літаратуры ў 5-ым  класе сайт-зборнік «Казкі беларускія», што знаходзіцца на сайце http://kazki.by.
Цікавай і змястоўнай энцыклапедыяй можна лічыць сайты www.belarus.by, http://be.wikipedia.org па архітэктуры Беларусі.
Даведнікам можна лічыць яшчэ адзін рэсурс - электронную энцыклапедыю, змешчаную на сайце http://slounik.org. У ім ёсць разнастайныя віды беларускіх слоўнікаў: арфаграфічны, тлумачальны, этттымалагіічны,  фразеалагічны, дыялектны, руска-беларускі, беларуска-рускі і інш.
Выніковасць і эфектыўнасць вопыту

Электронныя сродкі навучання, якія я выкарыстоўваю на ўроках, дазваляюць найбольш эфектыўна стварыць спрыяльныя ўмовы для зацікаўлення вучняў выкладаемым матэрыялам і фарміраваць станоўчую матывацыю да вывучэння прадметаў «Беларуская мова» і «Беларуская літаратура». Гэта відаць па выхадной дыягностыцы (дадатак 1).
Праведзенае ў 2015/2016 навучальным годзе анкетаванне вучняў 6-11 класаў паказала, што:
    а) неабходнасць правядзення ўрокаў з выкарыстаннем ЭСН прызнаюць 90% апытаных;
    б)84% школьнікаў лічаць, што ўрокі беларускай мовы і літаратуры з выкарыстаннем ЭСН выклікаюць цікавасць, заахвочваюць зменай відаў дзейнасці і нагляднасцю;

    в) 64% вучняў прызналі, што менавіта ўрокі з выкарыстаннем ЭСН падштурхнулі іх да ўдзелу ў розных прадметных конкурсах.

    г) 79 % апытаных лічаць, што менавіта ўрокі з выкарыстаннем ЭСН дапамагаюць ім авалодаць навыкамі  граматнага пошуку інфармацыі, яе пераапрацоўкі, адбору, аналізу і  прадстаўлення гатовага матэрыялу, створанага ў выніку працы.
Каштоўнасць выкарыстання ЭСН не толькі ў актуальнасці, але і ў тым, што яны ўздзейнічаюць на якасць ведаў, праведзены маніторынг таму доказ (дадатак 4), робяць працэс навучання жывым і займальным. 
Для павышэння матывацыі ў вучняў мной распрацаваны дыдактычны матэрыял, створана медыятэка па беларускай мове і літаратуры (дадатак 5), сцэнарыі ўрокаў. Большасць вучняў памяняла свае погляды наконт адносін да беларускай мовы: 

1) сталі актыўней удзельнічаць у прадметных конкурсах (удзел у конкурсе «Буслік - 2015»- 12 вучняў, з іх 1 вынік 2-ой ступені, і 2- 3-яй; «Буслік - 2016» – 15 вучняў, з іх 4 вынікі 3-яй ступені);

2) прымаюць удзел у прадметных алімпіядах (звычайна па выніках ўваходзяць у першую дзясятку);
3) развіваюць свае творчыя здольнасці: пішуць замалёўкі, сачыненні, вершы «Спыніся, чалавек», «Мова», да юбілею Купалы і Коласа быў напісаны верш «Бессмяротныя імёны» (дарэчы з гэтым вершам вучаніца выступала ў раённым конкурсе і заняла 2-ое месца) (дадатак 6);
4) удзел у вучэбна-практычнай канферэнцыі з работай «Жаргонная лексіка вучняў маёй школы» - вынік-  пахвальны ліст;

5) удзел у конкурсе «Гавары са мной па-беларуску» - вынік-падзяка;

6) конкурс сачыненняў «Напішы ліст сабе 45-гадоваму» – вынік-2-ое месца;

7) назіраецца станоўчая дынаміка руху дзяцей з груп са слабай і сярэдняй паспяховасцю ў групы з сярэдняй і высокай паспяховасцю;

8) палепшыўся вынік удзелу ў ЦТ (2015 – 35 балаў, 2016- 50 балаў), павялічваецца колькасць вучняў, якія выбіраюць беларускую мову для здачы ЦТ.

9) вучні з цікавасцю самастойна рыхтуюць прэзентацыі, паведамленні, карыстаюцца сродкамі Інтэрнэт. 

Эфектыўнасць маёй працы я ацэньваю не толькі дасягненнямі вучняў. Лічу, што мой вопыт будзе карысным для калег (я правяла некалькі адкрытых урокаў і факультатыўных заняткаў для настаўнікаў школы, прымала ўдзел у конкурсе педмайстэрства па распрацоўцы ўрока (2-ое месца) і факультатыўнага занятку з прымяненнем ЭСН (2-ое месца);  удзельнічала ў метадычнай  рабоце школы, выступала на пасяджэнні школьнага вучэбна – метадычнага аб’яднання з дакладам «Эфектыўнасць выкарыстання ЭСН на ўроках беларускай мовы і літаратуры», на педагагічным савеце з дакладам «Інавацыйныя формы работы для павышэння якасці адукацыі». У сваёй рабоце імкнуся зрабіць так, каб кожны ўрок быў чымсьці адметны. Прадстаўлены вопыт ахоплівае адзіную сістэму: «урок – факультатыў- пазакласная - пазашкольная работа».

Лічу, што мне ў большай ступені ўдалося дасягнуць пастаўленай мэты, што вопыт мае перспектыву свайго развіцця: хачу прыняць удзел у фестывалі педагагічных ідэй па тэме  «Традыцыі і інавацыі  выкладання беларускай мовы і літаратуры » дыстанцыйна, распрацаваць анлайн - тэсты па раздзеле «Сінтаксіс і пунктуацыя» і шмат іншых задумак.
Заключэнне.
Выкарыстанне электронных сродкаў навучання на ўроках беларускай мовы і літаратуры з’яўляецца не мэтай, а сродкам актывізацыі матывацыі вучняў. Разнастайнасць сродкаў дазваляе найбольш поўна паказаць магчымасці сучаснага ўрока, стварае перадумовы для інтэнсіфікацыі адукацыйнага працэсу.
За інфармацыйнымі тэхналогіямі будучае, гэта ўжо бясспрэчна, але патрэбен час, каб прывесці ўсё ў нармаваную цэласную сістэму. 

Дадатак 1 

Вынікі дыягностыкі матывацыі навучання і адносін да прадметаў
«Беларуская мова» і «Беларуская літаратура»
(уваходная і выхадная дыягностыка)

Boui3siisiionna HACTVOHbIS ¥3p0
I y3sposenb — BBICOKI;
I y3poserb — BBILIBILIBI 32 CSAPAIHI
Il y3posens — Csp3Hi;
IV y3poeerb — HixK3IMLIBI 32 CAPAHI;
V' ysposenv — Hi3ki

Ila BbIHIKaX JBIATHOCTBIKI Ha3ipaeLla CTaHOYYas MaThiBALbLsL. HaByusHibl
naKasali [aBblUI3HHE MAThIBALbI 1 3aLikayieHacwi qa Genapyckaii jitaparypsi ( 3
I1aKa34blKa HIKAM 3a CAPI/HI HA CAPIHI).

MAThIBAUbI HABVUAHHS





Дадатак 2

Прэзентацыі па арфаграфіі, створаныя ў праграме PowerPoint: 

1.“Правапіс галосных о, э,а ”
2. “Правапіс галосных е, ё, я”

3. “Правапіс у,ў”
4. “Правапіс мяккага знака і апострафа”

5. “Правапіс спалучэнняў галосных”

6. “Правапіс звонкіх і глухіх, шыпячых і свісцячых зычных”

7. “Прыпадабненне звонкіх да глухіх,  шыпячых да свясцячых зычных, свісцячых да шыпячых ” 
8.Трэнажор па арфаграфіі

Дадатак 3

Тэма:   Алена Васілевіч. “Сябры”

Мэты: пазнаёміць з апавяданнем ;
арганізаваць абмеркаванне вучнямі маральных якасцей асобы (сяброўскасці, адданасці і спагадлівасці);

садзейнічаць развіццю мыслення і звязнага маўлення;

ствараць умовы для выхавання ў дзяцей чуласці, добразычлівасці, пачуццяў сяброўства і калектывізму.

Эпіграф:

“Дружба – вялікая справа. Без дружбы чалавеку цяжка жыць... Беражыце дружбу, гэта самае дарагое і важнае, што ёсць у чалавека”
Кузьма Чорны

Ход урока

І. Арганізацыйны момант

ІІ. Новая тэма

1) Уступнае слова настаўніка

- Сёння мы пагаворым пра важнае, неабходнае кожнаму чалавеку пачуццё – пачуццё дружбы. Многія з вас знаёмы з ім і ведаюць пра сяброўства і з жыцця, і з кніг. Мы пазнаёмімся з апавяданнем Алены Васілевіч “Сябры”, пастараемся вызначыць галоўную думку твора і адказаць на пытанне “Каго можна назваць сапраўдным сябрам?” (агучваецца эпіграф урока) + вучні чытаюць на памяць загадзя падрыхтаваны верш М.Танка:

Калі ты ад клапот 

Жыццёвых  стараніўся,

Ні хлебам, ні вадой

З сябрамі не дзяліўся,

Нікога не сагрэў

Ні словам, ні спагадай

І ніву не прыкрыў

Грудзьмі  ад градападу,

Заўсёды за другіх 

Хаваўся ў ліхалецце,-

Лічы, што не было 

Цябе  на гэтым свеце.

(Абмеркаванне пачутага).

2) Аналіз апавядання

1. Азначэнне паняцця 


- Хто такі сябар? (У тлумачальным слоўніку даецца такое азначэнне. Сябар – 1) той, хто звязаны з кім-небудзь сяброўствам; 2) прыхільнік, абаронца.)


- Што такое дружба? (Дружба – блізкія адносіны, заснаваныя на ўзаемным даверы, павазе, супольнасці інтарэсаў.)


- Часам мы выкарыстоўваем і словы таварыш, прыяцель. Хто такі таварыш? (1. Таварыш – чалавек, блізкі каму-небудзь па агульнасці поглядаў, дзейнасці, умовах жыцця. 2. Пры савецкай уладзе зварот да грамадзяніна.)


- Хто такі прыяцель? (Прыяцель – блізка знаёмы чалавек, з якім устанавіліся сяброўскія адносіны.)


- Такім чынам, таварыш і прыяцель – гэта не заўсёды сябры.


- Каго можна назваць сапраўдным сябрам? (чалавек, да якога можна звярнуцца ў любы час; гэта чалавек, які раздзеліць з вамі не толькі нейкія турботы, але і парадуецца за вашы поспехі)

2. Дыскусія


Парам раздаюцца карткі з цытатамі. Кожная пара павінна выказаць сваё меркаванне: як яны разумеюць выказванні вялікіх людзей.


1. Толькі сапраўдны друг можа цярпець слабасці свайго друга. (Уільям Шэкспір, англійскі драматург)


2. Што робіцца і гаворыцца ў гневе, таго паміж сябрамі ў разлік ставіць не патрэбна. (Генрык Сянкевіч, польскі пісьменнік)


3. Хто дружбе здрадзіў хоць бы толькі раз, таму няма ўжо веры... (Насір Хізраў, таджыкскі паэт)


4. Няправільна будзе, калі я скажу: ён мой друг, а таму ён усё добра робіць; трэба казаць: ён усё добра робіць  і таму ён мой друг. (Кандрат Крапіва, беларускі пісьменнік)

3. Праца з мастацкім тэкстам

а) Рэтраспектыўна-аналітычная гутарка


- Чаму пра Лёню Саўчанку і Грышу Міхневіча казалі, што іх вадой не разальеш? (Сядзелі за адной партай. Жылі на адной кватэры. Звярталіся адзін да другога па дапамогу.)


- Што адбылося паміж хлапчукамі ў школе? Якім паказвае сябе Грыша? (Грыша атрымаў горшую, чым Лёня, адзнаку, хаця лічыўся лепшым вучнем. Паводзіў ён сябе ганарыста, пагардліва, вінаваціў Лёню.)


- Раскажыце, як Лёня трапіў у бяду. (Грыша не пачакаў Лёню па дарозе дадому, і Лёня заблукаў у цёмным заснежаным лесе.)

- У тэксце ёсць радкі (с.134): “Раней, бывала, калі хто-небудзь з хлопцаў стамляўся ці папраўляў абутак, другі абавязкова чакаў яго, бо ведаў: лепшая надзея і дапамога ў дарозе – таварыш”. Мы згадвалі, што Грыша і Лёня – сябры. Чаму ж аўтар у гэтай сітуацыі выкарыстоўвае слова “таварыш”? (Бо не трэба быць абавязкова вялікім сябрам для таго, каб дапамагчы чалавеку ў цяжкую хвіліну.)


- Як выявіў сябе Грыша? Чаму? (“Ён не бачыў, як садзіўся адпачываць Лёня... Ім  кіравала крыўда.)


- Ці можам мы сказаць, што Грыша кінуў сябра ў бядзе? (Не. Ён не глядзеў на сябра, каб паказаць сваю крыўду, але яму стала страшна – азірнуўся: стаў непакоіцца за Лёню, хутка пабег па дапамогу дамоў.)


- Ці правільна зрабіў Грыша, калі пабег дадому, каб расказаць дарослым, што здарылася? (Так. Сам ён мог бы заблукаць у лесе і не дапамог бы сябру.)


- Раскажыце аб выратаванні Лёні.

ФІЗКУЛЬТХВІЛІНКА

(Вучні спяваюць “Вясёлую песеньку пра дружбу”  і танцуюць )

б) Чытанне па асобах апошняга эпізоду апавядання.


- Што адчуваў Лёня ў час прыходу сябра? (Ён быў шчаслівы ўбачыць Грышу і ўсё яму дараваў.)

- Ці паўплывала на Грышу ўся гэта гісторыя? (Грыша адчуваў сябе вінаватым; ён зразумеў сваю памылку: усё сам расказаў у школе, каб яго выключылі са школы.)


- Давайце вызначым, што хацела сказаць сваім творам Алена Васілевіч. (Сяброўства – дапамога, крыўда, радасць за друга, шчасце, павага, дараванне, узаемаразуменне, сорам)

в) Работа па  выяўленні ведаў па кампазіцыі твора.

(Вучням прапануецца план апавядання на інтэрактыўнай дошцы, яны павінны расставіць пункты плана пры дапамозе маркера згодна кампазіцыі  твора) .

ІV. Падвязенне вынікаў

· Пра сілу сапраўднай дружбы складзена нямала прыказак і прымавак. “Збярыце”, калі ласка , прыказкі правільна.

(На  інтэрактыўнай дошцы напісаны прыказкі ўперамешку, вучні павінны адрэдагаваць іх з дапамогай маркера)


- Каго ж можна назваць сапраўдным сябрам? (Чалавек, які ніколі не здрадзіць і не кіне ў цяжкую хвіліну; чалавек, які ўмее сябраваць)

V. Рэфлексія

На альбомных лістах дзеці загадзя абвялі свае далонькі, і выразалі іх. Прапаноўваецца на пальцах надпісаць кожнаму вучню свае добрыя якасці. А пасля сваю “далонь”падарыць таму, з кім бы яны хацелі сябраваць у класе. 

(Гучыць песня  “Сапраўдны сябар” )


VІ. Дамашняе заданне

Напісаць сачыненне “ Мой сябар”

Дадатак 4
Маніторынг
якасці ведаў вучняў па беларускай мове  за тры гады

Дадатак 5
Медыятэка 

Беларуская  мове

	Парадкавы
нумар
	Назва прэзентацыі
	Клас 

	1
	Амонімы
	5

	2
	Галосныя гукі і літары
	5-7

	3
	Галоўныя члены сказа
	8

	4
	Злучнікі злучальныя і падпарадкавальныя
	7

	5
	Злучнікі. Класіфікацыя і правапіс
	7

	6
	Знакі прыпынку ў сказах са звароткамі
	8,11

	7
	Знакі прыпынку ў складаных сказах з рознымі відамі сувязі частак
	9,11

	8
	Падарожжа па краіне “Займеннік”
	6

	9
	Правапіс канчаткаў назоўнікаў 2-га скланення Р. склону
	6

	10
	Правапіс галосных е, ё, я *   (* арфаграфічная хвілінка)
	5-11

	11
	Правапіс галосных о, э, а *
	5-11

	12
	Правапіс звонкіх і глухіх, шыпячых і свісцячых *
	5-11

	13
	Правапіс у-ў *
	5-11

	14
	Правапіс мяккага знака і апострафа *
	5-11

	15
	Прыслоўе як часціна мовы
	7

	16
	Прыслоўе. Ступеніпараўнання прыслоўяў
	7

	17
	Прыслоўе. Падагульненне вывучанага. Тэст-лато
	7

	18
	Сінтаксічныя прыметы БСС. Знакі прыпынку
	9

	19
	Сродкі сувязі частак у складаназлучаных сказах
	9,11

	20
	Складаны сказ. Коска паміж часткамі складанага сказа
	5

	21
	Складаназалежныя сказы. Віды падпарадкавання частак
	9

	22
	Трэнажор па арфаграфіі
	7-11

	23
	Фразеалагізмы
	5


Медыятэка 

Беларуская літаратура

	Парадкавы

нумар
	Назва прэзентацыі
	Клас 

	1
	В. Быкаў. Біяграфія
	8

	2
	В. Быкаў. Жыццё і творчасць
	11

	3
	В. Быкаў. “Якія яны знакі бяды?” (па ап. “Знак бяды”)
	11

	4
	М. Багдановіч. Па старонках сямейнага альбома
	7,9

	5
	М. Багдановіч. “І тчэ, забыўшыся, рука…”
	8

	6
	Р. Барадулін. Жыццё і творчасць
	11

	7
	Ф. Багушэвіч. Жыццёвы і творчы шлях
	9

	8
	М. Гусоўскі. Жыццё і творчасць
	9

	9
	К. Каліноўскі. Што наканавана лёсам ?!
	9

	10
	К. Крапіва – байкапісец 
	8,10

	11
	Камедыя К. Крапівы “Хто смяецца апошнім”. Драма як род літаратуры
	10

	12
	А. Куляшоў. Старонкі біяграфіі
	8,10

	13
	А. Куляшоў. Пасляваенная творчасць
	10

	14
	Адам Міцкевіч і Беларусь
	9

	15
	І. Мележ. Жыццёвыя разважанні
	10

	16
	І. Мележ.  Жыццё народа ў рамане “Людзі на балоце”
	10

	17
	Е. Полацкая. Жыццё і дзейнасць асветніцы
	9

	18
	Е. Полацкая ( С. Тарасаў.  “Еўфрасіння Полацкая”)
	6

	19
	“Пахвала Вітаўту” (Вывучэнне ўрыўка з “Летапісу вялікіх князёў літоўскіх”)
	9

	20
	Паэма Я. Купалы “Курган”
	7

	21
	П. Панчанка. Філасофскія замалёўкі
	10

	22
	М. Танк. Жыццё і творчасць. Верлібры
	10


Дадатак 6

Верш «Бессмяротныя імёны»,
напісаны на конкурс да юбілею Купалы і Коласа.  

Кандраценка Аліна, вучаніца 10 класа заняла  2-ое месца

Янка Купала і Колас Якуб…

Мабыць, няма нікога,

Хто б без замінкі і лішніх разваг

Не назваў бы імёны такія.

Кожнаму, пэўна, вядомы былі

“Хлопчык і лётчык”, “Сымон-музыка”,

“Паўлінка”, “Жалейка”, “Яна і я”, 

“Спадчына”  і  “Новая зямля”.

Шмат якіх твораў перачытаць 

Мне давялося, паверце.

Ды толькі нямногія так пакідаць

Могуць свой след у сэрцы.

Так, апынуўшысь у чужой старане,

Я ўспамінаю свой кут, 

Той, што калісьці ў  “Новай зямлі”

Нам апісаў Колас Якуб.

Здзіўляюся я, захапляюся я 

Уменнем вялікім паэта

Так шчыра Радзіму сваю апісаць,

Каб кожны аб гэтым ведаў.

Яшчэ я імкнуся сакрэт адгадаць:

Чаму ж праз 130 гадоў

Спадчыну я хачу захаваць, 

Што ад прадзедаў, дзядоў

Мне засталася? 
Мабыць, ўсе тыя развагі з таго

У  думках маіх вынікаюць,

Што бессмяротных нашых тварцоў

Мы юбілей адзначаем.

Цудоўна, што нам засталіся у дар

Шчырыя словы паэтаў.

Янка Купала і Колас-спадар –

Бессмяротны на многія леты.

